
HERRITARREK PARTE HARTZEKO ORGANOEN EBALUAZIOAREN
EMAITZAK

Herritarren  Parte-hartzerako  Udal  Planaren  barruan,  herritarrek  parte
hartzeko  organoen  (elkarguneak,  auzoguneak  eta  Gizarte  Kontseilua)
funtzionamenduari buruzko urteko ebaluazioa jasotzen da. 

2020. urteko osasun-baldintzak direla eta, 2020an ezin izan da ebaluaziorik
egin, eta beraz, 2021era atzeratu da. 

Gizarte Kontseiluak honako lan-metodologia hau ezarri zuen:

 Berariazko balorazio-inprimakiak bidaltzea:
 Elkarguneetan  eta  auzoguneetan  parte  hartzen  duten

erakundeei eta pertsonei.
 Udal Gizarte Kontseiluko kideei.
 Udalbatzako zinegotziei.
 Herritarrek  parte  hartzeko  organoekin  zerikusia  duten  udal-

teknikariei.  Zentzu  horretan,  kanpoan  geratu  dira  Herritarren
Partaidetzaren Zerbitzuko langileak.

 Emaitzak  aztertzea,  gero  proposamenak  eztabaidatzeko  balioko  duen
txosten bat egiteko.

 Dokumentua elkarguneei  eta  auzoguneei  aurkeztea,  eta  proposamenetan
oinarrituta lan egitea.

 Proposamen  guztiak  jasotzea  eta  Gizarte  Kontseiluan  onartu  beharreko
txosten bat egitea.

 Txostena Udalari helaraztea.

INPRIMAKIAK BIDALTZEA

Inprimakien estekarekin  eta  dokumentu  argitzailearekin  batera,  herritarrek
parte  hartzeko  organoen  jarduerari  buruzko  datuak  jasotzen  dituen  txosten  bat
erantsi  zen,  2019ko  irailetik  2020ko  abendura  bitartekoa,  balorazioak  eta
proposamenak egiterakoan informazio hori erabili ahal izateko.

Inprimakiak  bidali  ondoren,  hiru  asteko  epea  eman  zen  balorazioak
jasotzeko; 193 jaso dira guztira, eta honela banatu dira:

 142 erakundeei eta herritarrei dagozkie. Horietatik 26 Haur eta
Nerabeen elkarguneari dagozkio.

 13 Gizarte Kontseiluari.
 12 zinegotziei. 
 Eta 26 udal-teknikariei.

Argitu behar da Haur eta Nerabeen elkarguneak galdeketa egokitu zuela. Horrela, 5
emotikono erabili dira haurrek egindako balorazioaren arabera.

Emakumea
k

Gizonak 
Beste

identitate
batzuk

GUZTIRA

Erakundeak eta
herritarrak 66 73 3 142

% 73,6 % 46,5 % 51,4 % 2,1  
Gizarte Kontseilua 9 4 0 13

% 6,7 % 69,2 % 30,8 % 0  
Zinegotziak 7 5 0 12

% 6,2 % 58,3 % 41,7 % 0,0  
Teknikariak 13 12 1 26

% 13,5 % 50,0 % 46,2 % 3,8  

GUZTIRA 95 94 4 193
% 48,5 % 49,1 % 2,4

Galdera bakoitzean iruzkinak egiteko aukera eman zen. Guztira, 470 iruzkin egin
dira arlo guztien.

Galdeketa guztietako azken galdera hobekuntza-proposamenak jasotzera zegoen
bideratuta, eta 64 ekarpen egin dira guztira.

Esan behar da galdeketa guztiek ez zutela galdera kopuru bera. Batzuk berdinak
ziren esparru guztietan, eta beste batzuk, berriz, espezifikoagoak. 

Ezin  izan  da  egin  organoen  arabera  bereizitako  balorazio  eta  proposamenen
azterketarik, erantzun duten pertsona askok ez baitute ondo bete eremu hori. 

Haur  eta  Nerabeen  elkarguneari  dagokionez,  zehatz-mehatz  egin  ahal  izan  da.
Funtzionamendu-dinamika  berezia  duen  elkargunea  da,  eta  beraz,  emaitzak
banaka azalduko dira.

Jarraian, lortutako emaitzak azaltzen dira:

ERANTZUN KUANTITATIBOEN EMAITZAK
1etik 5era

H
E

R
R

IT
A

R
R

A
K

G
IZ

A
R

T
E

K
O

N
T

S
E

IL
U

A

P
O

L
IT

IK
A

R
IA

K

T
E

K
N

IK
A

R
IA

K

B
A

T
E

Z
B

E
S

T
E

Nola baloratzen duzu azken urtean
elkargunean/auzogunean jorratu diren gaiekiko interesa? 3,1 4,1 3,3 3,2 3,4

Nola baloratzen duzu elkargunean/auzogunean jorratu
beharreko gaiei buruz jasotako informazioa? 3,2 4,2 3,5 3,4 3,6

Nola baloratzen dituzu orain arte egindako bileren egutegia
eta iraupena? 3,1 3,9   3,5

Nola baloratzen duzu Udalak elkargunean/auzogunean
egindako proposamenei edo eskatutako informazioei

buruz emandako erantzuna?
2,7    2,7

 Nola baloratzen duzu gobernu-taldeak Gizarte Kontseiluak
egindako nahitaezko txostenei eta proposamenei

emandako erantzuna?
 3,3   3,3

Nola baloratzen duzu lan-saioetan erabilitako
metodologia? 3,2 4 3,3 3,3 3,5

Nola baloratzen duzu elkarguneko/auzoguneko zinegotzi
erreferenteak egindako jarduera? 2,9   2,7 2,8

Nola baloratzen duzu Herritarren Partaidetzaren Zerbitzuak
Gizarte Kontseiluari laguntza teknikoa emateko egindako

jarduera?
 4,3   4,3

Nola baloratzen duzu elkarguneko/auzoguneko ordezkariek
egindako jarduera? 3,4 4,1 3,4 3,2 3,5

 Nola baloratzen duzu udal-teknikariek
elkargunean/auzogunean egindako jarduera? 3,4  3,8  3,6

Nola baloratzen duzu saioetara banaka joan diren elkarteen
eta pertsonen parte-hartzea? 3,3  2,5 3 2,9

Nola baloratzen duzu Gizarte Kontseiluaren saioetara joan
diren pertsonen parte-hartzea?  3,7   3,7

Nola baloratzen duzu bileretako giroa? 3,6 3,5 3,7 3,6 3,6
Erabilgarritzat jotzen duzu elkargunean/auzogunean,

Gizarte Kontseiluan parte hartu izana? 3,2 4,1   3,7
Elkarguneak/Auzoguneak udal-politikan eragina duela uste

duzu? 2,3 2,8   2,6
Auzoguneetan, elkarguneetan eta Gizarte Kontseiluan

egindako ekarpenek eta txostenek talde politikoen
jardueran eragina dutela uste duzu?

  2,8  2,8

Auzoguneetan, elkarguneetan eta Gizarte Kontseiluan
egindako ekarpenek eta/edo txostenek teknikari gisa

betetzen duzun eginkizunean eragina dutela uste duzu?
   2,7 2,7

BATEZ BESTE 3,1 3,8 3,3 3,1 3,2

HAUR ETA NERABEEN ELKARGUNEA
1etik 5era

Nola baloratzen duzu azken urtean
elkargunean/auzogunean jorratu diren gaiekiko interesa? 4,3

Nola baloratzen duzu elkargunean/auzogunean jorratu
beharreko gaiei buruz jasotako informazioa? 4,3

Nola baloratzen dituzu orain arte egindako bileren egutegia
eta iraupena? 4,2

Nola baloratzen duzu Udalak elkargunean/auzogunean
egindako proposamenei edo eskatutako informazioei

buruz emandako erantzuna? 
4,5

Nola baloratzen duzu lan-saioetan erabilitako
metodologia? 4,5

Nola baloratzen duzu elkarguneko/auzoguneko zinegotzi
erreferenteak egindako jarduera? 4,4

Nola baloratzen duzu elkarguneko/auzoguneko ordezkariek
egindako jarduera? 4,7

 Nola baloratzen duzu udal-teknikariek
elkargunean/auzogunean egindako jarduera? 4,1

Nola baloratzen duzu bileretako giroa? 4,4
Erabilgarritzat jotzen duzu elkargunean/auzogunean,

Gizarte Kontseiluan parte hartu izana? 4,8
Elkarguneak/Auzoguneak udal-politikan eragina duela uste

duzu? 4,0

BATEZ BESTE 4,4

Orria: 4 / 21

   Fray Zacarías 3, 01001 Vitoria-Gasteiz. Tel: 945161687       e-mail: participacion.partehartzea@vitoria-gasteiz.org

Departamento de Participación, Transparencia y Centros Cívicos                                Servicio de Participación Ciudadana
Herritarren Partaidetzaren, Gardentasunaren eta Gizarte Etxeen  Saila                          Herritarren Partaidetzaren Zerbitzua



BALORAZIOEN ANALISIA

Atal honetan, planteatutako gai bakoitzean egin diren ekarpenak aztertuko
dira, eta gogoraraziko dizuegu galdeketa ez dela izan berdina esparru guztietan. 

Azterketa  honen  bidez,  gehiengoaren  iritziei  balioa  ematen  saiatu  gara,
baina  baita  etorkizuneko  proposamenak  planteatzeko  balio  dezaketenei  ere,
planteatzen dituzten ñabardurengatik.

Nabarmendu  behar  da,  gai  askotan,  kontrako  iritziak  aurki  daitezkeela
(positiboak  eta  negatiboak)  galdera  beraren  inguruan.  Hori  dela  eta,  pentsa
dezakegu elkargune edo auzogune bakoitza errealitate bat bizitzen ari dela. Hori
argi  eta  garbi  ikus daiteke 2019ko irailetik  2020ko abendura bitartean egindako
balorazio-taulan. Taula hori  galdeketa betetzeko gonbidapenarekin batera erantsi
zen.

Txosten  honen  azken  atalean,  elkarguneen,  auzoguneen  eta  Gizarte
Kontseiluaren bileretan eztabaidatuko diren  proposamenak agertuko dira,  azken
dokumentu partekatu bat egiteko. 

Nola baloratzen duzu azken urtean
elkargunean/auzogunean jorratu diren gaiekiko interesa?

3,1 4,1 3,3 3,2 3,4

Kontuan hartuta COVID-19aren pandemiak eragindako egoerak aztertutako
aldia guztiz baldintzatu duela, uste da herritarrek parte hartzeko organoen ohiko
jarduerak behera egin duela.

Gaiari  dagokionez, iritzi  orokorra da saioek izaera batik bat informatzailea
dutela eta gai gehienak Udalak proposatzen dituela; gainera, batzuetan errepikatu
egiten dira gaiak. 

Bileren  aurretik  denbora  eta  dokumentazio  gutxi  ematen  da,  eta  horrek
eztabaiden kalitatea murrizten du.

Auzoguneen  kasuan,  gaiak  desberdinak  dira  horiek  planteatu  dituen
auzoaren arabera, eta oso gutxi dira interes komunak pizten dituztenak.

Komenigarria  izango  litzateke  elkarguneek  eta  auzoguneek  Gizarte
Kontseiluan lantzeko moduko gaiak aurkeztea.

Haur eta nerabeen elkargunean uste dute gaiak interesgarriak direla, baina
batzuetan aspergarriak izaten direla.

PROPOSAMENAK:

- Bileren deialdia  egin  eta gai-zerrenda prestatu  aurretik,  organo batera
joan  ohi  diren  erakundeei  eta  pertsonei  kontsulta  egitea,  gai-
proposamenak egin ahal izateko.

- Gaiek  herritarrentzat  benetan  garrantzitsuak  edo  kezkagarriak  diren
gauzetan  oinarritu  behar  dute.  Gaur  egun  bizitzen  ari  garen  egoera
aukera ona da zentzu horretan.

- Lan-agenda  bat  prestatzeak  herritarrek  parte  hartzeko  organoen
funtzionamendua eta interesa hobetuko lituzke.

Nola baloratzen duzu elkargunean/auzogunean jorratu
beharreko gaiei buruz jasotako informazioa? 

3,2 4,2 3,5 3,4 3,6

Aurreko  gaian  egindako  balorazio  batzuk  errepikatzen  dira.  Pertsona
batzuek  uste  dute  ez  zaiela  ia  aldez  aurretiko  informaziorik  edo  informazioa
aztertzeko denbora nahikorik ematen, eta beste batzuek, berriz, informazio gehiegi
ematen zaiela; bestalde, bada bien arteko iritzia duten pertsonak ere.

Zehazki,  urteko  aurrekontuei  buruzko  eztabaidan  emandako  informazioa
nahikoa izan ez zela aipatu da.

Gizarte  Kontseilua  da  alderdi  hori  hobekien  baloratu  duena,  baina
informazioa lehenago bidal dezatela iradoki dute.

Haur eta Nerabeen elkarguneak modu positiboan baloratu du alderdi hori.

PROPOSAMENAK:

- Bileren  aurretik,  ahalik  eta  informazio  gehien  helarazi  behar  da,
planteatutako  gaiei  buruzko  iritziak  eta  proposamenak  datuetan
oinarrituta emateko.

- Dokumentazioa garaiz bidali behar da, behar bezala aztertu ahal izateko.
- Aldez  aurretiko  informazioa  hobetzeaz  gain,  bileren  ondorengo

informazioa ere hobetu behar da, planteatutako gaiek zer nolako ibilbidea
izan duten eta itxitzat noiz jo ditzakegun jakiteko.

Nola baloratzen dituzu orain arte egindako bileren egutegia
eta iraupena?

3,1 3,9   3,5

Galdera hori herritarrei eta Gizarte Kontseiluari bakarrik egin zitzaien.

Ulergarria da, gaur egungo egoeran, deialdien kopurua murriztea, baina, oro
har,  deialdi  gutxi  egiten  direla  eta  Udalaren  ekimenarekiko  mendekotasun
handiegia dutela balioesten da, hark ezartzen baitu erritmoa.

Positiboa da bilerek bi ordu baino gehiago ez irautea, baina batzuetan ez du
denborarik ematen planteatutako gaiak modu egokian jorratzeko.

Bileren ordutegiei dagokienez, ez dago ia ekarpenik, baina batean zalantzan
jartzen dira elkarguneren baten goizeko deialdiak.

Haur eta Nerabeen elkargunera joaten diren pertsonei bilera gehiago egitea
eta bilerek iraupen zertxobait handiagoa izatea gustatuko litzaieke.

PROPOSAMENAK:

- Organoak maiztasun handiagoarekin deitzea, gutxienez hiru hilez behin.
- Bilera telematikoak egitea.
- Herritarrek  deialdi  bat  eskatzeko  orduan  egin  ditzaketen  eskaerei

erantzutea.
- Gai-zerrendak bileren iraupenera egokitzea.
- Metodologia egokiak ezartzea, esku-hartzeetan denbora monopolizatzea

eragotziko dutenak.

Nola baloratzen duzu Udalak elkargunean/auzogunean
egindako proposamenei edo eskatutako informazioei

buruz emandako erantzuna? 
2,7    2,7

 Nola baloratzen duzu gobernu-taldeak Gizarte Kontseiluak
egindako nahitaezko txostenei eta proposamenei

emandako erantzuna?
 3,3   3,3

Termino  akademikoak  erabiliz  gero,  esango  genuke  gai  honek  ozta-ozta
gainditu  duela  auzoguneen eta  elkarguneen kasuan.  Balorazio  kuantitatiboetatik
haratago, egindako 33 iruzkinetatik gehienak negatiboak dira.

Gizarte Kontseiluak uste du hobera egin dela prozedurari dagokionez; izan
ere, Gobernu Taldeak txostenei erantzun die, baina oraindik ere hobetzeko asko
dago txosten horien edukiari eta zehaztapenari dagokienez.

Haur eta Nerabeen elkarguneak positiboki baloratu du alderdi hori.

PROPOSAMENAK:

Ez  dago  proposamen  zehatzik  gai  honen  inguruan,  baina  beste  gai  batzuetan
egindakoek barne hartzen dutela pentsa genezake; horrenbestez, proposamenen
azken atalean jorratuko da.

Nola baloratzen duzu lan-saioetan erabilitako
metodologia? 3,2 4 3,3 3,3 3,5

Gai honi emandako erantzunak organo bakoitzaren araberakoak izango dira
seguruenik, baina zoritxarrez, ezin da egiaztatu.

Iritzi  batzuek  metodologiarik  ez  dagoela  diote,  eta  beste  batzuek,  berriz,
positibotzat jotzen dituzte talde txikietan lan egiten duten pertsonen parte-hartzea
bultzatzen dutenak;  bestalde,  beste  batzuek uste  dute  formatu  horrek  benetako
parte-hartzea eragozten duela. Balorazioen espektroa oso zabala da.

Lana  ez  da  osoko  bilkuretara  mugatu  behar;  aitzitik,  beste  metodologia
batzuk sustatu behar dira, lantaldeak, adibidez.

Haur  eta  Nerabeen  elkargunea  proposatutako  gaietara  egokitutako
metodologia  duen  foro  bat  da,  eta  alderdi  hori  oso  positibotzat  jo  dute
erregistratutako iruzkinetan.

PROPOSAMENAK:

- Oso  garrantzitsua  da  bilerak  egin  aurretik  denbora-tarte  bat  irekitzea,
interesa dutenek beren ekarpenak, iritziak eta proposamenak egin ahal
izan  ditzaten.  Horiekin  guztiekin  sintesi-lan  bat  egitea,  bilerak
eraginkorragoak izan daitezen; izan ere, bertaratuak etxeko lanak eginda
joango lirateke. Horretarako, tresna digitalak ezarri beharko lirateke.

- Metodologia egokitzea, bilera bakoitzaren izaeraren arabera.
- Gai-zerrendak hobeto neurtzea, eztabaida sakonagoak egin ahal izateko,

presarik gabe. 
- Organo  bakoitzaren  erritmoak  lan-agendara  egokitu  behar  du,  eta

horretarako, plangintza bat egin behar da.
- Organoan talde eragile bat sortzea, gaiak prestatzeaz arduratuko dena.
- Bileretan,  gizon eta emakumeen arteko parte-hartze aktibo desberdina

baloratzea.
6. GAIA

Nola baloratzen duzu elkarguneko/auzoguneko zinegotzi
erreferenteak egindako jarduera?

2,9   2,7 2,8

Asko izan dira gai honen inguruan eman diren iritziak.

Batetik,  elkargunean/auzogunean  hitz  egiten  eta  erabakitzen  denarekiko
konpromisorik ez dagoela uste da, eta batzuetan, kontuan hartzen ez dela ere bai.
Erabaki  politikoak birplanteatzeko  defentsa-jarrera  itxiak.  Behartuta  joaten  direla
dirudi. 

Baina, bestetik,  iritzi  positiboak ere aurkitu ditugu: gertutasuna, gaiarekiko
interesa, inplikazioa, bertaratzeko prestutasuna.

Bileretan  hobetu  beharreko  jarrera  batzuk  ere  nabarmendu  dira:
puntualtasuna, mugikorraren erabilera saioetan zehar eta abar.

PROPOSAMENAK:

- Zinegotziek  jarrera  proaktiboagoa  izan  behar  dute  herritarrek  parte
hartzeko  organoetan,  eta  ahots  politikoa  eman  behar  diete  horietan
egiten diren proposamenei.

- Gaien jarraipena.

7. GAIA

Nola baloratzen duzu Herritarren Partaidetzaren Zerbitzuak
Gizarte Kontseiluari laguntza teknikoa emateko egindako

jarduera?
 4,3   4,3

 Nola baloratzen duzu udal-teknikariek
elkargunean/auzogunean egindako jarduera?

3,4  3,8  3,6

Herritarren  Partaidetzaren  Zerbitzuak  Gizarte  Kontseiluan  egindako
lanarekiko pertzepzioa oso positiboa da.

Teknikariei  dagokienez,  lortutako  batez  bestekoak  balorazio  ona  islatzen
duela  ikusi  dugu  gainerako  organoek.  Balorazioek  testuinguruko  mugak  eta
zailtasunak aintzat hartzen dituzte, baita langile-aldaketek lana errazten ez dutela
ere.  Bestalde,  beste  iritzi  batzuk diote  ez  dutela  haien eginkizuna ulertzen edo
batzuetan protagonismo handiegia izaten dutela. 

Pertsona batzuek beren lana baloratzen dute, eta haien esku-hartzerik gabe
organoek nekez funtzionatuko luketela uste dute.

Aparteko orduak kobratzeagatik bakarrik joaten direla ere uste du norbaitek.

PROPOSAMENAK:

- Idazkaritzen kudeaketa, Herritarren Partaidetzaren Zerbitzuaren aldetik.

8. GAIA

Nola baloratzen duzu elkarguneko/auzoguneko ordezkariek
egindako jarduera?

3,4 4,1 3,4 3,2 3,5

Organo  batzuetan  gaur  egun  ordezkaririk  ez  egon  arren,  oro  har,  haien
inplikazioa eta dedikazioa positibotzat jo dira, eta aurrez aurre aurkitzen dituzten
zailtasunak  aitortzen  dira.  Batzuek  eginkizun  handiagoa  eskatzen  diete  bilerak
dinamizatzerakoan, eta zeregin hori modu egokian bete izanaren adibide zehatzak
aipatu dira. Ordezkariaren eginkizunak erantzukizuna norbere gain hartzea esan
nahi du.

Ahal  dutena  egiten  badute  ere,  batzuek  uste  dute  Udalak  erabili  egiten
dituela.

PROPOSAMENAK:

- Bilerak dinamizatzeko orduan haien eginkizuna sustatzea.

9. GAIA

Nola baloratzen duzu saioetara banaka joan diren elkarteen
eta pertsonen parte-hartzea? 

3,3  2,5 3 2,9

Nola baloratzen duzu Gizarte Kontseiluaren saioetara joan
diren pertsonen parte-hartzea?

 3,7   3,7

Gehiengoaren ustez, herritarren parte-hartzea (banaka edo elkarte bateko
kide  gisa)  oso  eskasa  da,  eta  foroetan  Udalaren  presentzia  da  nabarmen,
politikariena nahiz teknikariena.

Parte-hartze  txiki  hori  organo  horien  baliagarritasun  eskasarekin  edo
baliagarritasunik  ezarekin  lotzen  da  kasu  batzuetan,  eta  asko  jota,  zeregin
informatzailea  aitortzen  zaie.  Elkarte  batzuk  Udalaren  dirulaguntzak  ziurtatzeko
bakarrik joaten direla ere uste dute batzuek. Gainera, herritarrek informazio gutxi
dute parte hartzeko bide horien presentziaren eta funtzionamenduaren inguruan.

Elkarte  batzuen  formei  eta  jarrerei  buruzko  kritikak  ere  agertu  dira,  haiei
eragiten  dieten  gaien  inguruko  interesa  bakarrik  agertzen  dutelako.  Haien
ordezkagarritasuna ere jarri da zalantzan.

Parte hartzeko orduan egiten duten ahalegina aitortzen da, bereziki bileretan
lantzen diren gaiak aurrez jorratzen dituzten elkarteen kasuan.

Ia ez da banakoen parte-hartzea baloratzen, kuantitatiboki oso txikia delako.
Inprimakiko beste atal batzuetan, parte-hartze hori zalantzan jartzen da, ekarpen
txikia egiten dutela uste delako.

Gizarte Kontseiluaren kasuan, ordezkari batzuen parte-hartze okerra kritikatu
da. Dena den, gero eta pertsona gehiagok parte hartzen dute aktiboki bileretan, eta
hori positibotzat jotzen da.

PROPOSAMENAK:

- Parte hartzeko organoetara joateari  utzi  dioten elkarteen parte-hartzea
berreskuratzen saiatzea.

- Auzogune eta elkarguneez gain, beste bide batzuk garatzea.
- Elkarteek banakoekin alderatuta duten pisua neurtzea.

- Organo  horiek  parte-hartzea  areagotzeko  orduan  baliagarriak  direla
frogatzea.

10. GAIA

Nola baloratzen duzu bileretako giroa? 3,6 3,5 3,7 3,6 3,6

Oro har, giroa errespetuzkoa eta ona dela onartzen da arlo guztietan. Hala
ere, badira haserre uneak ere, bereziki topaketetara joaten diren pertsonentzat eta
erakundeentzat  garrantzitsuak  diren  gaiak  eztabaidatzen  direnean.  Errespeturik
jabeko jarrerak oso puntualak dira.

Haurrek iradoki digute bileretan jolasak erabil daitezela.

Erabilgarritzat jotzen duzu elkargunean/auzogunean,
Gizarte Kontseiluan parte hartu izana? 3,2 4,1   3,7

BATEZ BESTE 3,1 3,8 3,3 3,1 3,2

Gai  hori  oso  lotuta  dago  txosten  honetan  azaltzen  den  azkenekoarekin,
baina  Gizarte  Kontseiluak  proposatu  zuen  gaia,  oso  ñabardura  garrantzitsua
ematen baitu balorazio- eta hobekuntza-prozesu horretan.

Ekarpen askok alferrikakotzat jotzen dute foro horietako parte-hartzea, baina
iritzi baikorragoak ere aurki ditzakegu.

Horien  ustez,  udal-kudeaketari  buruzko  proposamenak,  ikuspuntuak  eta
kritikak  azaltzeko  leku  bat  izate  hutsa  lorpen  handia  da  dagoeneko.  Gainera,
informazio-eremu interesgarriak dira,  ez bakarrik Udalaren eta herritarren arteko
komunikaziorako, beste kolektibo batzuek zer egiten duten jakiteko baizik.

Haur eta Nerabeen elkargunetik, beste baten gisa aldarrikatzen dute beren
ahotsa, eta gainera, foro horren bidez gauza asko ikasten dituztela uste dute.

PROPOSAMENAK:

 Lotesleak izan beharko lukete.
 Oso garrantzitsua da lan-agenda bat ezartzea.
 Baliagarritasuna neurtzeko, organo bakoitzak jorratutako gaien ibilbidearen

jarraipen ona egin daiteke.
 Beste formatu batzuk bilatu behar dira, talde handietatik haratago.

12. GAIA

Elkarguneak/Auzoguneak udal-politikan eragina duela uste
duzu? 2,3 2,8   2,6

Auzoguneetan, elkarguneetan eta Gizarte Kontseiluan
egindako ekarpenek eta txostenek talde politikoen

jardueran eragina dutela uste duzu?
  2,8  2,8

Auzoguneetan, elkarguneetan eta Gizarte Kontseiluan
egindako ekarpenek eta/edo txostenek teknikari gisa

betetzen duzun eginkizunean eragina dutela uste duzu? 
   2,7 2,7

BATEZ BESTE 3,1 3,8 3,3 3,1 3,2

Hiru  galdera  horiek  gai  bakar  batean  multzokatu  ditugu,  zentzu  bera
dutelako; hala ere, enuntziatua espezifikoa izan da, galdera egin diogun eragilearen
arabera.

Gai honetan bakarrik aurkitu dugu erabilitako eskalatik (1etik 5era) beherako
batez besteko balorazio bat, eta hori argi eta garbi islatzen da prozesuaren zati
honetan  parte  hartu  duten  pertsonek  egindako  28  iruzkinetan.  Hori  herritarrei
dagokienez. 

Gizarte  Kontseiluaren  balorazioa  positiboagoa  izan  da,  eta  onartzen  da
aurrerapen batzuk lortu  direla;  hala  ere,  uste  dute  asmo handiagoko helburuak
planteatu behar direla.

Talde politikoek ere adierazi dute benetako intzidentzia txikiaren sentimendu
hori, baina aitortzen dute foro horietan sortutako proposamenek eta kezkek hitza
dutela beste udal-organo batzuetan, hala nola udal-batzordeetan. 

Organo batzuetako parte-hartze txikiak zalantzan jartzen du proposamen eta
kezka horien adierazgarritasuna.

Esparru  teknikoan  ere  ez  dugu  iritzi  baikorrik  aurkitu.  Pertsona  batzuek
adierazi dutenez, elkargunean gertatzen dena baliagarria da beren lanerako, baina
horrek ez du esan nahi azkenean proposamenekin bat datozen erabaki politikoak
hartzen  direnik.  Auzoguneetako  erreferentziazko  teknikarien  kasuan,  zentro
zibikoetako langileek adierazi  dute eragin txikiagoa duela beren zereginean,  gai
gehienak  Udaleko  beste  sail  batzuen  eskumenekoak  baitira.  Auzoetan  dauden

parte hartzeko beste gune batzuek balio handiagoa dutela nabarmendu dute; izan
ere, gune horiek ez dute auzoguneek bezala funtzionatzen, eta pertsonen arteko
harremanak hobeak izaten dira.

Gai  honetan  ez  da  proposamen  zehatzik  gehitu,  gainerako  gaietan  eta
proposamenen atal espezifikoan egindako gehienak erabakigarriak baitira organo
horien intzidentzia areagotzeko.

PROPOSAMENAK

Aurkeztutako  proposamenen  hitzez  hitzeko  zerrenda  bat  egin  genezake,
baina ez dugu uste horrek aurrerantzean egin behar den lana erraztuko duenik.
Horrenbestez, gaika multzokatzen saiatu gara.

Galdetegiak aztertu ondoren, egiazta dezakegu galdera bakoitzean egindako
ekarpenetako asko proposamenak direla;  eta kontrakoa, proposamenen atalean,
iruzkin asko balorazioak eta iritziak direla.

HERRITARREK PARTE HARTZEKO ORGANOEN IZAERARI BURUZ

- Herritarrek parte hartzeko organoek lotesleagoak izan beharko lukete, edo,
gutxienez, eragin handiagoa izan beharko lukete Udalaren erabakietan.

-
ERABILGARRITASUNA ETA INTZIDENTZIA

- Organo horien izaera eta irismena finkatzea.
- Helburuak ezartzea.
- Parte  hartzeko  organoek  jorratutako  gaien  eta  hartutako  erabakien

ibilbidearen jarraipena egitea, amaitu arte.
- Ezarritako intzidentzia-adierazleak erabiltzea.

LAN-AGENDA

- Lan-agenda bat ezartzea, urteko gutxi gorabeherako egutegiarekin.
- Gaiak herritarrek proposatu beharko lituzkete batik bat.
- Bilera kopurua lan-agendara egokituko da.
- Organo  batentzat  baino  gehiagorentzat  interesgarriak  izan  daitezkeen

gaiak sailkatzea, agendaren garapena sinplifikatu ahal izateko.
- Agenda bizia, unean uneko premiei erantzun ahal izateko.

BILERAK

- Gai-zerrendak  organo  batera  joan  ohi  diren  erakunde  eta  pertsonei
kontsulta egin ondoren ezarriko dira.

- Bilerak prestatzeaz arduratuko den talde eragile bat sortzea.
- Erabilgarri dagoen denborara egokitutako gai-zerrendak, gaietan gehiago

sakondu ahal izateko. 

 Eztabaidatzen diren gaiek informazio-materiala izan behar dute bilerak
egin aurretik, eta material hori aztertzeko denbora nahikoarekin bidali
beharko da.

 Bileren aurretik online eztabaidak sortzeko aukera ematea, errazago
egin ahal izateko.

 Oso garrantzitsua da bilerak egiten diren lokala erosoa eta erabilgarria
izatea, aukeratutako metodologiaren arabera.

 Bilerak online formatuan egiteko aukera aztertzea.
 Gai zehatzak lantaldean jorratzea.
 Bileraren  tipologiara  edo  jorratuko  diren  gaietara  egokitutako

metodologiak ezartzea. 
 Metodologiek bertaratu gehienen parte-hartzea erraztu behar dute.
 Bileretako parte-hartze aktiboari dagokionez, emakumeen eta gizonen

artean  dauden  aldeak  baloratzea,  eta  hautematen  diren  desorekak
zuzentzea.

 Bilera guztiek moderazioa izango dute, eta bertaratuek ezagutzen eta
errespetatzen dituzten arauetan oinarrituko da.

ERAGILEAK

- Organo horietan parte hartzen duten eragile guztien eginkizuna zehaztea:
politikaria, herritarra eta teknikaria.

- Lidergo politikoa parte hartzeko kanal horiek sustatzean eta horiek beste
udal-organo batzuetan duten eraginean.

- Herritar partikularrek eta herritarren kolektiboek herritarrek parte hartzeko
organoen erabakietan duten pisua baloratzea.

PARTE-HARTZEA

- Parte-hartzearen emaitzak itzultzea, herritarrei eta kolektiboei organo
horietako kide izatera animatzeko.

- Parte  hartzeko  bide  berriak  aztertzea,  elkarguneetatik  eta
auzoguneetatik haratago.

- Udalaren  erabakiak  hartzeko  orduan,  herritarrek  zuzenean  parte
hartzeko formulak esperimentatzea.

 HORI DA GUZTIA?

Ez,  hau  aldez  aurretiko  lana  da,  gero  eredua  hobetzeko  proposamenen
eztabaida piztuko duena. Proposamenek benetakoak izan behar dute, hau da,
lortzeko eta  neurtzeko modukoak izan behar  dute,  interpretazio  subjektibotik
balorazio objektibora igaro ahal izateko.

Gure  ustez,  galdeketa  bete  duten  200  pertsona  inguruk  egindako
balorazioek  eta  ekarpenek  nahiko  garbi  erakusten  dituzte  herritarrek  parte
hartzeko  organoen  benetako  funtzionamenduan  eta  intzidentzian
hautemandako gabeziak. Orain, eraikitzen hasi behar da.

Zaila da eredu perfektua lortzea; izan ere, seguruenik ez du inork izango
proposamen hori.  Baina gure esku dago hobetzen joatea.  Horrela  egiten ari
gara 2014tik, modu parte-hartzailean. Urte horretan ebaluazio sakona egin zen
herritarrek  parte  hartzeko ereduaren eta  herritarrek  parte  hartzeko organoen
funtzionamenduaren inguruan. Ebaluazio horretatik oso aldaketa garrantzitsuak
sortu ziren. Gero, 2018an, hausnarketa bat egin zen aldaketa horien ezarpenari
buruz. Hausnarketa horretatik, dagoeneko martxan jartzen ari diren edo laster
martxan  jarriko  diren  proposamenak  sortu  ziren.  Aurrera  egiten  jarraitzeko
aukera berri bat da.

Aurrerantzean, dokumentu hau elkarguneetara, auzoguneetara eta Gizarte
Kontseilura  eramango  da,  eragile  guztien  artean  (herritarrak,  politikariak  eta
teknikariak), berriz ere aldaketak eta berrikuntzak planteatzeko.

